
Giza nortasunari buruzko interpretazio berri eta adierazgarrie-
na autokontzeptuaren teorian oinarritzen da. Gaur egungo psiko-
logo askok dionez, nortasunaren faktore integratzaile bezala egin-
kizun garrantzitsua du, jarrera motibatu eta gizabanakoaren osa-
sun mentala bermatzen duelako.

Allport-en ustez, ikertzen dugunean, gure bizitzaren gune-gu-
nean, alderdi intimo eta beroenean sakontzen ari gara. Autokon-
tzeptua atsegin pertsonala eta gizabanakoaren funtzionamendu
eraginkorrarekin lotua dago, bizitzako arazoak eroso konpontze-
ko behar dituen ziurtasun-sentimenduak eskura ekartzen bait
dizkio.

Gaur egungo psikiatrak ziur daude, autoestima egokiak giza-
banakoaren jarrera egokitua ziurtatzen duela eta honen gabeziak,
aldiz, benetako desegokitasun psikikoak sorterazten dituela.

Laguntza psikologikoa eskatzen duten pertsonek, maiz onar-
tzen dute autokontzeptua hondatuta dutela. Antsietate handia iza-
tea, Ni-aren ideia ezezkor batekin erlazionaturik dago.

Geure buruaz dugun ideiak, gure errendimendu pertsonala
baldintzatzen du. Geure buruaz dugun irudiak, egiten duguna eta
izango garena mugatzen du.

Gizonak betidanik egin ditu autokontzeptuarekin zuzenean
erlazionatzen diren galderak: Nor naiz ni? Nora noa? Zein bide
hartu bchar dut? Gizonak erantzun egokia eman behar die galdera
hauei, heldutasun handiagoa lortu nahi badu.

Honela, ikertzaileen asmoak gizonak izan duen betiko nahia-
ren benetako irudia dira, bere Ni-a eta ingurunca argitu eta zen-
tzua ematearren.

Autokontzeptua osatzen duten elementuak hauek dira:

— Osagai pertzeptiboa: ustez garenari buruzko irudi bat
daukagu.

— Osagai interpretatzailea: besteek gutaz pentsatzen dutena
antzematen dugu.

— Estima-jarrera bat: gure irudia ez da neutroa, gure burua-
renganako balore-eritzi bat suposatzen bait du.

— Ingurune soziala: Ni-ak eta besteak sakabanaezina den uni-
tate bat osatzen dute, Autoirudia zehazki soziala den osagai bat da.

— Autokontzeptua dinamikoa da: norberaren jokaeran izuga-
rrizko eragina du.

— Ebolutiboa da: bizitzan zehar desarroilatuz doa.

— Osagai ideal bat: izatea gustatuko litzaigukeena.

Autokontzeptuan eragina duten elemcntu desberdincn artean,
eskola izango da une honetako ardura. Eskola da haurraren gara-
peneko gertakaririk garrantzitsuenetako bat, eta, familiarekin ba-
tera, autokontzcptuaren formaziorako elementurik eraginkorrena.

Eskolak, irakaslearekin harremanetan jarriko du haurra, hura
bait da bere bizitzan erabateko garrantzia duen beste helduetako
bat. Adierazgarri den heldu honen esku egongo dira lanen antola-
keta, hauek egiteko era, haurrarcn jokaerak mereziko dituen la-
guntza baikor eta ezezkorrak. Eskolarizazioak haurraren ahalmen
intelcktualak garatzen laguntzen du. Eskolako diziplinak, ordena
zehatz bat mantentzea, jarrera batzuk izatea eta lan egiteko eta
pentsatzeko usadioa sorterazten ditu, elementu guzti hauek taxu-

tzen bait dute ikasleak bere buruaz pixkanaka-pixkanaka molda-
tzen duen erizpidea.

Eskolak haurrari balore berriak eskaini eta indarrean ezartzen
dizkio, arau eta balore hauenganako jarrera egokia epaitzen eta
zigortzen duelarik. Eskolara doan haurra familiarengandik alden-
tzen da. Irakasleak gurasoen hezitzaile-papera betetzen hasten di-
renean, gurasoek, bere lehentasuna galtzen dute haurrengan. Es-
kolaren betebeharrak haurraren jokaerari bapatekotasuna galeraz-
ten dio eta heldutasuneko alderdi garrantzitsuak sorteraztcn,
independentzia cta ardura, alegia.

Eskolan, autokontzeptua sortzeko hain garrantzitsua den kide-
koen taldean integratzen da haurra. Kidekoen artean, etxean bete
ezin dituen beharrak betetzen ditu. Haurrak talde barruan onartua
izatearen behar premiazkoa sentitzen du. Autoestima, neurri handi
batean, integrazio egoki baten arabera dago. Eskolak haurrari bere
Ni-a. desarroilatzeko guztiz beharrczkoak zaizkion ikasketak es-
kaintzen dizkio: autonomia, konfidantza, iniziatiba, identitatea...

Eskola garaiko bibentzien sakontasun eta behin berrizko berri-
tzeak erraz antzeman daitezke, heldu bitartean luzatu eta graba-
tuak geratzen direlako. Haurraren autokontzeptuak eragin eraba-
tekoa du bere heziketan. Autokontzeptuak eta hezkuntzak elka-
rrekin jokatzen dute: alde batetik, badakigu autokontzeptuak
pertsonaren jarreran eragina duela. Eta ikaslearen jarrera esplika-
tzcko gakoa eman diczaguke; beraz, pedagogi bide gerta dakiguke.
Bestalde, ikaslearekin harreman hezitzaile egokia izateak, bere au-
tokontzeptua indartzen laguntzen du.

Eskola-giroan, haurrak bere pertsonaren baliotasun baikorra-
ren edo ezezkorraren sentimendua jasotzen du. Ikasketetan arra-
kasta izateak, aprendizaia indartu ezezik, ziurtasun pertsonalaren
sentimenduak bideratzen ditu eta bere buruarengan konfidantza
izatera zuzentzen. Eskola-porrota trauma emozionala da, eta sor-
terazten duen gizartearen arbuioak Ni-aren sentimendu ezezko-
rrak pizten ditu. Egindako ikerketek frogatzen dute, aldagarri aka-
demikoa autokontzeptua adierazteko nahitanahiezko elementua
dcla. Ikaslearen jarrerek sorterazten duten arrakasta edo porrot
akademikoa, eskola osatzen dutenen onespen era ukapenean naba-
ritzcn da.

Haurrarcn ebaluazio hau, haurra honetaz konturatzen den
neurrian, autoebaluazio bihurtzen da. Autokontzeptu akademiko-

ak ikaslearen jarrera orokorrean eragiten du; horregatik, irakasleen
eginkizun garrantzitsuenetako batek irudi akademiko hau hobe-
tzea izan beharko luke.

Irakasleak garrantzitsuak dira autokontzeptu akademiko ho-
nen eraikuntzan, ikasleari onespen eta ukapenez betetako irudi
sozialak eskaintzen dizkiotelako eta hauek sakonki grabatuak ge-
ratzen bait dira bere nortasunean.

Eraginkortasun hau, irakasleak bere ikasleekin dituen harrema-
netan oinarritua dago batipat; zenbat eta estu eta lagungarriagoa
izan, orduan eta handiagoa izango da bere eragina.

Errendimendu eskolar onak, ikaslearen egokitasun pertsonala
eta autokontzeptu orokorra hobetzen laguntzen du. Ikasle batek
errendimendu ona duenean, besteek berarekiko eritzi hobea dutela
pentsatzen du, eta eritzi hauek arrazoizkoak direla.

Bibentzia honek prestutasun pertsonalaren sentimendua es-
kaintzen dio, autokontzeptu orokorreko beste arloak indartzen
dituelarik. Arrazoi honegatik, autoestima zehazteko faktore ga-
rrantzitsuena da guretzat eskola, eta baita haurraren autonespena
eta autoezeztapena ere.

Beren buruaz ideia baikor edo ezezkorra duten ikasleek jarrera
oso desberdinak azaltzen dituzte. Autokontzeptu baikorrarekin
erlazioan dauden jarrerak honako hauek dira: aktibitatea, jakin-
nahia, pertsonarteko harreman errazak eta anitzak, umorea, iseken
onarpena, galdetu eta hitzemateko ahalmena, harrotasun zentzu-
duna, ziria sartzeko jarrera-eza, zerbaitetan parte hartzeko beren-
gan duten ziurtasuna, etab.

Autokontzeptu ezezkorra duten haurrengan nabaritzen den ja-
rrera, zeharo desberdina da: pasibitatea, ikasketa gehiago egiteko
gogo-falta, erabetasuna, seriotasuna eta sentsibilitatea, arazoetan
sartzea baztertzen dute, errealismo gutxikoak planak egiterakoan,
beren aukerak puzten dituztelako, besteekiko jarrera nardagarria,
elkarren artean banatzea zail egiten zaie, etab.

Irakasleak eta hauen jarrerek garrantzi handia dute ikaslearen-
gan eta honen errendimenduan. Beren eginkizuna eta ardura da
ikasleen balore pertsonalei buruzko epaiketak egitea.

Irakasleek beren ahalmena neurtzen laguntzen diote, edo bere
akatsak eta mugak argitzen dizkiote. Dena den, haurraren auto-
kontzeptuaren garapenean oso faktore garrantzitsuak dira. Oso

harreman estua dago ikasleak bere buruaz duen eritziaren eta bere
ustez irakasleak berari buruz duen eritziaren artean.

Irakaslearen ikasleekiko onarpen-sentimendua, ikasleek beren-
ganako balorazio positibotzat jotzen dute. Egoera honek ikaslea-
ren egokitasun pertsonala eta eskolarrak hobetzen ditu. Ikaslearen
autokontzeptua, metodologia egoki baten bidez hobetu daiteke.
Irakaslea bere ikasleez arduratzen bada, beren errendimendua ho-
be dezake. Irakasleak ikasleen autokontzeptua lant badezake, be-
rentzat heldu adierazgarria delako da. Azkenik Combs-en eritzia
azalduko dut: «Irakasleaz espero da, ikasleak lagundu, animatu,
erraztu eta beraien lagun eta kide izatea espero du».

Hau da: bideratua dagoen heldutasun-prozesua zuzentzea,
Autokontzeptu egokia lortzeko erarik hoberena da.

l.A.

EL INTERES DE LA ESCUELA PARA LA
AUTOCONCEPCION DE LOS NIÑOS

L'INTERET DE L'ECOLE POUR L'AUTOCONCEPTION
DES ENFANTS

Para muchos psicdlogos la teoria del autoconcepto tiene una gran importanciu
como factor integrador de la personalidad porque garantiza la conducta motivadu
y la salud mental de los individuos. El autoconcepto esta unido a la autoestima
personal y al funcionamknto eficaz del individuo.

La escuela es, con lafamilia, uno de los elemenlos mds imponantes y de mayor
incidencia en la autoestima. La escuela relaciona al niño con un adullo (el profe-
sor), desarrolla sus capacidades intelectuales, crea hdbitos de trabajo y de pensa-
miento, le integra en el grupo de sus semejantes. La escuela ofrece al niño los
estudios que le son totalmente necesarios al desarrollo del Yo: aulonomla, con-
fianza, iniclativa, identidad...

En el ambiente escolar, el niño recoge el sennmiento de valoracion positiva o
negativa de su persona. Asi, el fracaso escolar es un trauma emocional y el senti-
miento de rechazo de la sociedad crea sentimientos negativos del Yo. El buen
rendimiento escotar ayuda a la adecuabilidad y al autoconcepto global del estu-
diante.

El profesor tiene gran importancia en el estudiante y en su rendimiento. Hay
una relacidn estrecha entre la opiniñn que el alumno tiene de si mismo y la que el
profesor tiene sobre el.

Pour bcaucoup dc psychologues, la theorie de la conception de soi-meme a
une grande iraportance comme facteur integrant de la personnalite car celle-ci
garantit la conduite motivee et la sante mentale des individus. La conception de
soi-meme est unie a la propre estime personnelle et au bon fonctionnement de
l'individu.

[,'ccolc cst, avcc la famillc, un des elements les plus importants de I'autoesti-
mation. L'^cole relie l'enfant a un adulte (le profcsscur), dcveloppe ses capacites
intellectuelles, cr^e des habitudes dc travail ct dc pensee et l'integre dans le
groupe de ses semblables. L'ccole offre a l'cnfant les etudes qui lui sont totale-
ment necessaires pour le developpement de son "moi": autonomie, confiance,
initiative, identite...

Dans l'cnvironnement scolaire, l'enfant recueille la valeur positivc ou ncgati-
ve de sa personne. Ainsi, l'cchec scolaire est un traumatisme ^motionnel et le
sentiment de rejet de la societe cree des sentiments n^gatifs dc son "moi". Lc bon
rendement scolaire aide a l'adaptation et k l'autoconccption globale de l'etudiant.

Le professeur tient une place importantc dans la vie de Fetudiant et de son
rendement scolaire. Une relation ^troite existe entrc l'opinion quc l'eleve a de
lui-meme et celle que le professeur a dc lui.


